
Namminersorlutik Oqartussat pigisaanni, pisortat suliffeqarfiutaanni misissueqqissaarnermi 

iluaqutaasinnaasut aamma ajoqutaasinnaasut selskabit niuertorpalaartumik ilusiligaasimanerannut 

aaqqissuussisimanermi siunertaqartunuinnaanngitsoq taamaattorli aamma immikkuullarissumik 

politikikkut qajassuussinissaq pillugu UPA2026-mut saqqummiussinissaannik Naalakkersuisut 

peqquneqarnissaannik Inatsisartut aalajangiiffigisassaattut siunnersuut 

(Inatsisartunut ilaasortaq, Pele Broberg, Naleraq) 

 

Nunatsinni suliffeqarfiit inuiaqatigiinni pigineqartut pillugit partiit arlalissuusut ukiorpassunngitsut 

qaangiupput tamassumunnga politikkeqarniarlutik atsioqatigiimmata. 

Taannaavorlu maannattaaq pingaartillugu naalakkersuinikkut ingerlariaqqinnissami tunaartassatut 

ingerlatassaasoq. 

Paasisinnaavarpulli siunnersuuteqartumissaaq uani nunatsinni suliffeqarfinnit namminersortitanit 

peqartariaqarneranit ujartuisoqarmat. 

Apeqqulli ataaseq erseqqissoq tassaaginnarpoq; ilumut taanna nunatsinnut tulluarnerluni taamatut 

ingerlatsiniarnissaq? 

Ippassaaniusaannannguarmi inuiaqatigiit pigisaannut suliffeqarfinnut piginnittuuneq pillugu 

isumaqatigiissut naammassaqqammerniaasaarlugu, maannakkut aamma allannguinissanik 

siunertaqaleriissagutta isumaqatigiissutaasartut sumut atortassaneri apeqqusernarsissagamik. 

Uanilumi nalilersungassaqqissinnaavoq, siunnersuuteqartuusut siunertaanni nunatsinni suliffeqarfiit 

inuiaqatigiinnit pigineqartut sorliit eqqartorniarnerigut, imaluunniit tamarsuisa taamaaliorneqarnissaannik 

siunertaqartoqarnersoq. 

Misissorneqassappatali tassuuna akuersaarsinnaavarput Atassummiit, mattusseriiginnaqinata. 

Takusinnaasarpullu malillugu maanna kingusippallaarujussuaraluartumik naalakkersuisut 

akissuteqaatissaminnik takkussinerminni ersersippaat allannguutissatut siunnersuuteqarsimallutik. 

Taannalu uagut Atassummiit malissuarput, taamaattumillu siunnersuut aaappassaaneerneqartigani 

Aningaasaqarnermut Akileraartarnermullu ataatsimiitsitaliamut ingerlanneqarnissaa innersuullugu. 

 


